
Tairiscintí i gcomhair rún ó Parlaimint na hEorpa maidir le dálaí oibre na 
gcomhraiceoirí dóiteán a fheabhsú

Tá Parlaimint na hEorpa,

– ag féachaint d’Airteagail 91, 114, 115, 151, 153 agus 352 CFAE,

– ag féachaint do Riail 143 dá Rialacha Nós Imeachta,

A. de bhrí go bhfuil ról bunriachtanach ag na comhraiceoirí dóiteán ar fud an Aontais 
Eorpaigh, go háirithe i bhfianaise staid na haeráide a fhágann go mbíonn tinte ann níos 
minice ná riamh;

B. á mheabhrú go mbíonn ar na comhraiceoirí dóiteán feidhmiú i dtimpeallachtaí an-deacair, 
agus iad nochta ar bhonn laethúil do shubstaintí indóite agus do cheimiceacha an-
charcanaigineach;

C. de bhrí gur féidir iarmhairtí an-tromchúiseach a bheith ag an nochtadh sin ar shláinte agus 
ar fholláine na gcomhraiceoirí dóiteán sa ghearrthéarma agus san fhadtéarma;

1. á mheas, chun cosaint na gcomhraiceoirí dóiteán, a dteaghlach agus an phobail shibhialta a 
fheabhsú, gur cheart clár Eorpach a chur ar bun chun sonraí a bhailiú ar ghalair cheirde, 
arna bhforbairt ag an gcatagóir;

2. á mheas go bhfuil sé ríthábhachtach go ndéanfadh an Coimisiún Eorpach, i gcomhar leis 
na Ballstáit, gníomhaíocht ghasta chun tograí reachtacha agus neamhreachtacha a 
tharraingt suas chun sláinte agus sábháilteacht na gcomhraiceoirí dóiteán a choimirciú;

3. á iarraidh go ndéanfaí tuilleadh infheistíochta, lena n-áirítear i dtaighde, chun trealamh 
cosanta pearsanta a áirithiú do na comhraiceoirí dóiteán, ar trealamh cosanta pearsanta é a 
bheidh nua-aimseartha agus in ann sláinte agus sábháilteacht ag an obair a chosaint.


